
CAP. VI.  
19

menti, u vostru Puæ celeste u ve perdunià i vostri
pecchæ.

15 Ma se vuì nu perdunieì a i ommi i so mancamenti,
u Puæ celeste u nu perdunià mancu a vuì i vostri pecchæ.

16 Quandu poi zazünæ, nu vuggiæ  fâ da malinconici cumme i ipocriti, perchè questi se desfigüan per dâ
a cunusce a i ommi che zazünhan. In veitæ mi ve diggu
che han zà risevüu u so premiu.

17 Ma ti quandu ti zazünhi unzite a testa e lavite a
faccia,

18 Per nu dâ a divedde a i ommi che ti zazünhi, ma
a u to Puæ celeste che u l’è in segrettu; e u to Рuae che u
vedde quellu che se fa in segrettu u te ne dâ a ricumpensa.

19 Nu serchæ d’amüggiâ tezori in scia tæra, duve a
rüzze e i vermi i cunsümman, e duve i laddri i desutæran e i aroban.

20 Ma fæve di tezori in sê, duve a rüzze e i vermi
nu i cunsümman, e duve i laddri nu i desutæran e nu i aroban.

21 Perchè duve l’è u vostru tezoru, li l’è u vostru cheu.

22 A lampa du to corpu u l’è u to euggiu. Se

